
C.nr.3311/23

GJYKATA THEMELORE NE GJILAN, Departamenti i Pérgjithshém/Divizioni Civil, gjyqtarja
Florije Qerimi, me bashképunétoren profesionale Bionda Rexhepi, né céshtjen juridike
kontestimore té paditéses S. H. nga Gjilani, té cilén sipas autorizimit e pérfagéson Vlora Berisha,
avokate nga Gjilani, kundér té paditurés Komuna e Gjilanit - Drejtoria pér Shéndetési dhe
Mirégenie Sociale, me objekt kontesti kompensimi i pagés sé 13-té, me vleré té kontestit
1,131.00 euro, jashté seancés, me daté 21.05.2024, mori kété:

AKTGIYKIM

I. REFUZOHET né térési e pabazuar kérkesépadia e paditéses S. H. nga Gjilani, me té cilén ka
kérkuar gé té detyrohet e paditura Komuna e Gjilanit - Drejtoria pér Shéndetési dhe Mirégenie
Sociale, q€ t’ia kompensojé pagén e 13-té, pér vitet 2018, 2019 dhe 2020, duke llogaritur vlerén
e shumés sé pagés bazé prej 377.00 euro, e né shumén e pérgjithshme prej 1,131.00 euro, me
kamaté ligjore prej 8 %, nén kércénim té pérmbarimit té dhunshém.

I1. Secila palé i bart shpenzimet e veta té procedurés.
Arsyetim

Paditésja, pérmes té autorizuares sé saj, mé daté 20.12.2023 ka paraqitur padi né kété gjykaté
kundér té paditurés pér kompensimin e pagés sé 13-té, né vleré té kontestit prej 1,131.00 euro.

Né padi ka theksuar se e njéjta éshté né marrédhénie pune te e paditura né Qendrén Kryesore té
Mjekésisé Familjare, né pozitén e punés infermiere dhe realizon pagé bazé prej 377.00 euro.
Bazuar né dispozitat e Kontratés Kolektive Sektoriale, ka konsideruar se i takon realizimi i pagés
sé 13-té, pér vitet 2018, 2019 dhe 2020, ndérsa e paditura nuk ka kryer obligimin gé i del nga
KKS. Ka theksuar se i éshté drejtuar me kérkesé paraprakisht té paditurés si nivel i sistemit
shéndetésor parésor me obligim pér kompensimin e késaj page, por e njéjta nuk i ka kthyer
pérgjigje. Gjykatés i ka propozuar té aprovojé té bazuar kérkesépadiné e paditéses dhe té detyroj
té paditurén né kompensimin e shumés prej 1,131.00 euro. Shpenzimet e procedurés i ka kérkuar
né shumén prej 104.00 euro, pér pérpilim té padisé dhe 21.00 euro, pér taksé gjyqésore.

1(4)



2023:289897

Numri i léndés: 2023:289896
Daté: 03.06.2024
Numri i dokumentit: 05769244

E paditura né pérgjigje né padi ka deklaruar se e kundérshton té pabazuar kérkesépadiné e
paditéses, duke theksuar se Kontrata Kolektive Sektoriale e Shéndetésisé ka gené né fuqi deri
mé daté 11.06.2021, prandaj nuk prodhon mé efekt juridik. Ka vlerésuar se kérkesépadia éshté e
parashkruar, pasi éshté paraqitur pasi kané kaluar mé tepér se 3 vite. Pér mé tepér, kompensimi
I pagés sé 13-té, ka shtuar se realizohet sipas mundésive buxhetore té punédhénésit, ndérsa né
rastin konkret QKMF nuk ka pasur planifikim buxhetor pér pagesén e pagés sé 13-té&, andaj edhe
njé pagese e tillé nuk éshté realizuar. Realizimi i pagés sé 13-t€ nuk éshté i karakterit detyrues,
por devolutiv, né bazé té mundésive buxhetore, pér cka edhe nuk jané paragitur kéto mundési.
Gjykatés i ka propozuar té refuzojé té pabazuar kérkesépadiné e paditéses. Shpenzimet e
procedurés nuk i ka kérkuar.

Gjykata pas pranimit té pérgjigjes né padi ka konstatuar se jané plotésuar kushtet ligjore pér
marrjen e aktgjykimit jashté seance gjyqésore, bazuar né nenin 399, paragrafi 1 dhe 2 té Ligjit
pér Procedurén Kontestimore (LPK), n€ t& cilén &shté pércaktuar se “Kur gjykata, pasi t’i arrijé
pérgjigja né padi, konstaton se nga faktet e treguara né padi nuk del themelésia e kérkesépadisé,
atéheré ajo do te jep vendimin meritor me té cilin refuzohet si e pathemelté kérkesépadia.
Kérkesépadia éshté e pathemelté, né véshtrim té paragrafit 1 té kétij neni, po qé se qartazi éshté
né kundérthénie me faktet e treguara né padi, apo, po gé se faktet mbi té cilat mbéshtetét
kérkesépadia gartazi jané né kundérthénie me provat té cilat i ka propozuar paditési, apo me
faktet gé jané botérisht té ditura”.

Gjykata ka gjetur se mes paléve nuk éshté kontestuese se paditésja éshté e punésuar te e paditura
(fakt i provuar nga kontrata né kohé té pacaktuar e lidhur mes paditéses dhe té paditurés, nr.04-
1743 e dt.29.12.2016) dhe paga bazé e saj éshté 377.00 euro (lista e pagés e léshuar né emér té
paditéses nga BRK).

Né Kontratén Kolektive Sektoriale té Shéndetésisé té datés 11.06.2018, né nenin 17, paragrafi 2
€shté pércaktuar se “Punémarrési mund té kompensohet me pagén e 13 (trembédhjeté) pér ¢cdo
vit kalendarik, né vlerén e pagés bazé, sipas mundésive buxhetore té punédhénésit”.

Zbatimi i KKS-sé, aplikohet pér periudhén 11.06.2018 — 10.06.2021, ndérsa mos realizimi i
pagés sé 13-té, justifikohet vetém nése punédhénési provon se né asnjé ményré nuk ka pasur
mundési buxhetore pér té kompensuar kété pagé. Pra, barrén e té provuarit pér mundésité
buxhetore e bart punédhénési.

Ky interpretim éshté né harmoni edhe me Mendimin Juridik té Gjykatés Supreme té Kosoveés,
nr.40/2023 té datés 27.02.2023 dhe nr.212/2023 té datés 09.10.2023.

Pér té provuar mundésité buxhetore té té paditurés, gjykata ka administruar provén: Raporti i

Auditimit pér Pasqyrat Financiare Vjetore t&¢ Komunés sé Gjilanit pér vitin 2020, i publikuar né
Prishtiné, Qershor 2021 nga Zyra Kombétare e Auditimit.

Sa i pérket Raportit té¢ Auditimit pér Pasqyrat Financiare Vjetore t¢ Komunés sé Gjilanit pér vitin
2020, té publikuar né Prishtiné, Qershor 2021 nga Zyra Kombétare e Auditimit, né fagen 20,
pikén 3 shihet se éshté konstatuar se “né vitin 2020, Komuna e Gjilanit ka shpenzuar 93 % té
buxhetit pérfundimtar, ose 27,361.357 euro, me njé€ ulje 1 % né krahasim me vitin 2019”. N¢&
ekstraktin tabelar shihet se né vitin 2020 pér kategoriné pagat dhe méditjet, buxheti final ka qené
15,929,937 euro, ndérsa shpenzimet kané gené 15,816,156 euro.

Nga kjo konstatohet se pér 113,781 euro, nuk éshté shfrytézuar buxheti final nga e paditura sa i
pérket kategorisé pagat dhe méditjet.

Gjykata bazuar né nenin 329.1 té LPK-sé, vlerésoi se raporti i auditimit nga Zyra Kombétare e
Auditimit ka fuginé provuese té saktésisé sé té dhénave né té, prandaj té njéjtés gjykata ia fali
besimin e ploté.

Gjykata vleréson se né kété rast e paditura e ka provuar se nuk ka pasur mundési buxhetore pér
kompensimin e pagés sé 13-té, pér té punésuarit e saj, ndérsa megé ky kompensim realizohet
vetém né bazé té mundésive buxhetore, gjykata e refuzoi té pabazuar kérkesén e paditéses.

Faktin se e paditura nuk ka pasur mundési buxhetore pér kété kompensim, gjykata e vértetoi nga
dokumentet e theksuara si mé sipér, nga té cilat konstatoi se e paditura pér vitin 2020 né
kategoriné pagat dhe meditjet sipas buxhetit final dhe atij té shpenzuar ka pasur suficit prej
113,781 euro.

Kjo shumé, gjykata vleréson se nuk paraget mundési buxhetore té mjaftueshme pér kompensimin
e pagés sé 13-té, pasi pérbén njé shumé gé né asnjé ményré nuk arrin t€ kompensojé té gjithé té
punésuarit e saj, me ¢’rast provon se e paditura nuk ka mundési buxhetore pér kété kompensim.

Théné kété, gjykata vleréson se éshté justifikuar mos kompensimi i pagés sé 13-té, né mungesé
té mundésive buxhetore, pasi sipas bindjes sé liré sé gjykatés nga faktet e paragitura né padi dhe
né pérgjigje né padi, shqyrtimi dhe analizimi i raportit té auditimit, vlerésohet se suficiti prej
113,781 euro, nuk paraget mundési buxhetore mbi bazén e sé cilés mund té kompensohet paga
e 13-té, pér té punésuarit e té paditurés.

Gjykata pér kompensimin e pagés sé 13-t&, shqyrtoi dokumentet pérkatése vetém sa i pérket vitit
2020, pasi e paditura éshté thirré né parashkrim té kérkesés dhe bazuar né nenin 87 té Ligjit té
Punés, kérkesa e paditéses sa i pérket vitit 2018 dhe 2019 éshté e parashkruar.

Né& nenin 87 té Ligjit té Punés éshté pércaktuar se “Té gjitha kérkesat nga marrédhénia e punés
né para, parashkruhen brenda afatit prej tri (3) vitesh, nga dita e paraqitjes s€ kérkesés”.

Gjykata vleréson se né rastin konkret gjen zbatim neni 87 i LP-sé, pasi kérkesa e paditéses éshté
kérkesé monetare, e cila éshté paragitur mé daté 20.12.2023, ndérsa parashkruhet prej 3 vite nga
data e paraqgitjes sé kérkesés, pra mé daté 20.12.2020. Prandaj, kompensimin e pagés sé 13-té,
pér vitin 2018 dhe 2019 gjykata e gjeti té parashkruar.

Nga kjo arsye, gjykata vendosi té refuzojé té pabazuar kérkesépadiné e paditéses, si né pikén |
té dispozitivit té kétij aktgjykimi.

Gjykata vendosi si né pikén Il té dispozitivit té kétij aktgjykimi, bazuar né dispozitat ligjore nga
neni 449, 452, 453 dhe 463 té LPK-sé, pasi pérkundér suksesit té té paditurés né proceduré, e
njéjta nuk i kérkoi shpenzimet e procedurés.

Nga té lartcekurat, bazuar né nenin 143, paragrafi 1 lidhur me nenin 399 té LPK-sg, u vendos si
né dispozitiv té kétij aktgjykimi.

GJYKATA THEMELORE NE GJILAN
Departamenti i Pérgjithshém/Divizioni Civl
C.nr.3311/23, daté 21.05.2024
Gjygtarja,
Florije Qerimi

UDHEZIM JURIDIK: Kundér kétij aktgjykimi palét kané té drejté ankese né afat prej 7 dité,
nga dita e pranimit prané Gjykatés sé Apelit, pérmes késaj Gjykate.

